
“Bunaíodh nasc díreach den chéad uair riamh idir toradh na dtoghchán do Pharlaimint 
na hEorpa agus moladh an iarrthóra ar an ról mar Uachtarán ar an gCoimisiún Eorpach... 
D’fhéadfadh sé dlisteanacht dhaonlathach bhreise, rud a theastaíonn go géar, a chur le 
próiseas cinnteoireachta na hEorpa.”

Jean-Claude Juncker, iarrthóir ar Uachtaránacht an Choimisiúin Eorpaigh san am, 15 Iúil 2014

Ba é Jean-Claude Juncker an chéad Uachtarán ar an gCoimisiún a toghadh tríd 
an bpróiseas “spitzenkandidaten”, is é sin gur roghnaigh na páirtithe polaitiúla 
Eorpacha an t-iarrthóir ab fhearr leo don phost roimh ré agus go ndeachaigh siad 
i mbun feachtais ar son a thofa nó a tofa. Chuidigh an próiseas uile-Eorpach sin 
leis an mbearna a laghdú idir ceannairí institiúidí an Aontais agus na vótálaithe 
agus tosaíochtaí polaitiúla na mBallstát. Neartaigh sé an ceangal atá idir na trí 
institiúid agus chuidigh sé leo tosaíochtaí coiteanna a shocrú, rud a chuir feabhas 
ar éifeachtúlacht, éifeachtacht agus dlisteanacht dhaonlathach.

UACHTARÁN AR AN GCOIMISIÚN AGUS MANDÁID AIGE Ó NA SAORÁNAIGH

Thug comhaltaí den Choimisiún corradh le 
900 cuairt ar pharlaimintí náisiúnta ó bhí 
Samhain 2014 ann.

Ghlac comhaltaí den Choimisiún páirt in os 
cionn 2 000 díospóireacht i bParlaimint 
na hEorpa ó bhí Samhain 2014 ann.

Aontas níos daonlathaí

I DTREO AONTAS NÍOS AONTAITHE, NÍOS LÁIDRE AGUS NÍOS DAONLATHAÍ

Bealtaine 
2019

Tá dlúthchaidreamh déanta freisin ag Coimisiún Juncker leis na parlaimintí náisiúnta agus le Parlaimint na hEorpa. Le ceithre 
bliana anuas, thug Coimisinéirí breis is 900 cuairt ar pharlaimintí náisiúnta ar fud na hEorpa agus ghlac siad páirt in os cionn 
2 000 díospóireacht i bParlaimint na hEorpa.

https://twitter.com/hashtag/euroad2sibiu


Reachtóireacht

A bhuí le Coimisiún Juncker, tá an próiseas déanta beartas oscailte don saol mór anois, agus is féidir leis na saoránaigh 
a dtuairim a thabhairt ag gach céim de, sula dté an Coimisiún i mbun pinn fiú agus suas go dtí go gcuire sé an togra chuig na 
reachtóirí. Tá caoi tugtha ag an gCoimisiún do shaoránaigh ar dhul i bhfeidhm ar bheartais an Aontais trí na nithe seo thíos:

▶ trédhearcacht níos fearr maidir le smaointe tosaigh

▶ níos mó comhairliúcháin phoiblí maidir le dréachtreachtaíocht

▶ uirlisí aiseolais ar líne chun athbhreithniú a dhéanamh ar na dlíthe atá ann cheana

Comhphlé leis na saoránaigh – na staitisticí
Ó bhí Eanáir 2015 ann, cruinn an 26 Aibreán 2019

beagnach 
1 600 
comhphlé

Bíonn an Coimisiún i dteagmháil dhíreach níos minice leis 
na saoránaigh, trí chuairteanna a thabhairt ar na Ballstáit 
agus trí chomhphlé leis na saoránaigh – saghas 
cruinnithe halla baile ag a gcruinnítear vótálaithe agus 
comhaltaí den Choimisiún, Feisirí de Pharlaimint na hEorpa, 
rialtais náisiúnta, údaráis áitiúla agus réigiúnacha agus 
ionadaithe ón tsochaí shibhialta. Faoi Choimisiún Juncker 
tionóladh beagnach 1 600 comhphlé leis na saoránaigh 
ar fud an Aontais. Tá páirt dhíreach glactha ag beagnach 
190 000 duine anois ann, agus rinneadh teagmháil leis 
na milliúin daoine eile trí na meáin chumarsáide agus na 
meáin shóisialta.

190 000 
rannpháirtí

1.6 milliún duine – an 
líon daoine a d’fhéach ar 
shruthú gréasáin beo

288 milliún duine – an 
líon daoine a ndearnadh 
teagmháil leo trí na 
meáin thraidisiúnta

39 milliún 
amharc ar na 
meáin shóisialta

Tá an cuspóir a bhí leis an Tionscnamh 
Eorpach ó na Saoránaigh bainte 
amach ag Coimisiún Juncker; an 
t-athbhreithniú ar Threoir an Aontais 
Eorpaigh maidir le hUisce Óil, is ar 
bhonn tionscnamh Eorpach ó na 
saoránaigh a rinne an Coimisiún an 
togra le haghaidh na reachtaíochta sin.

Bainfear an méid seo thíos amach lenár dtogra:

Is fusa do chách uisce a rochtain

An Tairseach um 
Rialáil Níos Fearr:
tairseach ghréasáin nua 
thiomnaithe ar ar féidir 
aiseolas a thabhairt maidir 
le beartais an Aontais

75 000 cuairt sa mhí

Beagnach 980 téacs de chuid an Choimisiúin 
a foilsíodh le haiseolas a fháil orthu

15 000 tuairim a fuarthas go dtí seo

LÁMH NÍOS MÓ AG NA SAORÁNAIGH I GCEAPADH BEARTAS

Dul i bhfeidhm ar reachtaíocht

Má thógann milliún saoránach an t-am le tacú le togra le 
haghaidh reachtaíochta, ní mór don Choimisiún Eorpach 
cluas éisteachta a thabhairt dóibh. Ar an iomlán, chláraigh 
an Coimisiún seo 33 Thionscnamh ó na Saoránaigh, 
14 % níos mó ná an Coimisiún roimhe seo. Tá borradh 
faoin Tionscnamh Eorpach ó na Saoránaigh ó bhí tús 
Choimisiún Juncker ann. Pléann an Coimisiún gach iarraidh 
ar an leibhéal polaitiúil agus bíonn cur chuige solúbtha aige 
sa tslí is gur féidir a oiread tionscnamh agus is féidir a chlárú 
ionas go spreagfar na saoránaigh chun an uirlis luachmhar 
seo a úsáid.

Níos mó tionscnaimh Eorpacha 
ó na saoránaigh cláraithe

cláraithe gan bheith cláraithe

Déanfar uasghrádú ar chaighdeáin uisce óil

Beidh níos mó trédhearcachta ann 
chun tomhaltóirí a chumhachtú
Tacófar leis an gcomhrac in aghaidh 
na dramhaíola plaistí

os cionn 
580 cathair 
i 27 mBallstát



Eochair: PPE: PPE: Páirtí an Phobail Eorpaigh | S&D: Aontas Forchéimnitheach na Sóisialaithe agus na nDaonlathaithe | ECR: Coimeádaigh 
agus Leasaitheoirí na hEorpa | ALDE: Comhghuaillíocht na Liobrálaithe agus na nDaonlathaithe don Eoraip | GUE/NGL: Eite Chlé Aontaithe 
na hEorpa – An Eite Chlé Ghlas Nordach |Verts/ALE: Na Glasaigh/an tSaor-Chomhghuaillíocht Eorpach | EFDD: Eoraip na Saoirse agus an 
Daonlathais Dhírigh | ENF: Eoraip na Náisiún agus na Saoirse | NI: Non-Inscrits (gan chleamhnacht)

Foinse: Parlaimint na hEorpa

CREAT NUA DO PHÁIRTITHE POLAITIÚLA EORPACHA

Is amhlaidh a dhéantar cúbláil ar shonraí pearsanta shaoránaigh na hEorpa chun tairbhe thoghchánach a bhaint. Léiríonn an 
méid a tháinig chun solais i gcás Cambridge Analytica an baol atá i dteicneolaíochtaí an lae inniu don phróiseas toghcháin. 
Ní mór sonraí pearsanta a chosaint agus tá sé de cheart ag saoránaigh na hEorpa a fhios a bheith acu cé atá freagrach as 
fógraíocht pholaitiúil ar líne.

Dhaingnigh an tAontas na rialacha maidir leis na páirtithe polaitiúla Eorpacha a mhaoiniú. Tá smachtbhannaí nua ann anois 
a fhéadfar a chur ar pháirtithe má sháraíonn siad rialacha cosanta sonraí, agus féadfaidh na smachtbhannaí sin a bheith 
comhionann le 5 % de bhuiséad bliantúil an pháirtí pholaitiúil Eorpaigh nó na fondúireachta polaitiúla Eorpaí lena mbaineann. 
Ina theannta sin, thoiligh an tAontas athbhreithniú a dhéanamh ar na rialacha maidir le páirtithe polaitiúla Eorpacha 
a mhaoiniú, rud a fhágann go bhfuil an ceangal idir páirtithe Eorpacha agus a bpáirtithe náisiúnta níos trédhearcaí. Mar 
shampla, de réir na rialacha, ní mór do na páirtithe náisiúnta clár polaitiúil agus lógó a bpáirtí Eorpaigh a léiriú ar a suíomh 
gréasáin chun maoiniú a fháil. Ar an gcaoi sin bíonn a fhios ag muintir na hEorpa cé dóibh go díreach a bhfuil siad ag vótáil 
sna toghcháin Eorpacha.

Ó bhí tús Choimisiún Juncker ann, rinneadh gealltanas go 
gcuirfí feabhas ar chúrsaí trédhearcachta. Ceann de na 
chéad chinntí a rinne an Coimisiún ab ea gach teagmháil idir 
ionadaithe leasa (brústocairí) agus na Coimisinéirí a fhoilsiú. 
Is léir don phobal leis an gcóras nua sin cé atá ag féachaint le 
dul i bhfeidhm ar bheartais. Mar a dúirt an tUachtarán Juncker 
i dtús a théarma, táimid ag oscailt fhuinneoga agus dhoirse 
an Choimisiúin ionas go bhfeicfidh an pobal a bhfuil ar siúl 
againn. Sin an fáth a bhfuil beagnach 12 000 eagraíocht agus duine aonair cláraithe sa Chlár Trédhearcachta, sin méadú 5 
000 ó thosaigh tréimhse oifige an Uachtaráin Juncker.

Lena chois sin, ghlac an Coimisiún cód iompair nua do Choimisinéirí le toiliú sainráite Pharlaimint na hEorpa. Sa chód iompair 
nua sin leagtar amach rialacha níos soiléire agus caighdeáin eitice atá níos airde fós agus tugtar isteach trédhearcacht níos 
fearr i roinnt réimsí. Mar shampla, déantar costais taistil na gCoimisinéirí a fhoilsiú ar líne anois.

Leis an gcód iompair nua d’éirigh leis an Uachtarán Juncker cead a thabhairt do na Coimisinéirí – ar polaiteoirí iad atá ar 
ardchaighdeán agus a bhfuil an-taithí acu – páirt a ghlacadh i bhfeachtas na dtoghchán Eorpach gan é a bheith de cheangal 
orthu, mar a bhíodh, cead a iarraidh chun bheith as láthair. Ar ndóigh, le linn do na Coimisinéirí a bheith i mbun feachtais, ní 
mór dóibh leanúint de fhreastal ar shaoránaigh na hEorpa agus a ngealltanais institiúideacha a chomhlíonadh go hiomlán.

RIALACHA TRÉDHEARCACHTA FEABHSAITHE DO CHOMHALTAÍ DEN CHOIMISIÚN

Tá ocht ngrúpa pholaitiúla i bParlaimint na hEorpa faoi láthair.

ALDE: 76

Verts/ALE: 57

S&D: 149

GUE/NGL: 46

PPE: 180

ECR: 66

EFDD: 45

ENF: 62

NI: 8
751

Gach cruinniú a bhíonn ag brústocairí leis 
na Coimisinéirí, lena bhfoireann agus leis 
na hArd-Stiúrthóirí, foilsítear ar líne é.

